
Curt e concis

Situaziun
da partenza

L'iniziativa

Iniziativa dal pievel
«Na ad ina Svizra da 10 milliuns!
(Iniziativa per la persistenza)»

La fin dal 2025 vivevan circa 9,1 milliuns persunas en
Svizra. Dapi che la libra circulaziun da persunas & vegnida
introducida I'onn 2002, € la populaziun creschida per circa
1,7 milliuns persunas. Quai € d'attribuir principalmain a I'immi-
graziun. Quanta glieud che immigrescha, dependa en emprima
lingia dal martga da lavur. Sche I'economia prosperescha, na
chattan las interpresas betg avunda forzas da lavur en Svizra.
Las interpresas, ma er instituziuns publicas sco ils ospitals e las
chasas da tgira, recruteschan savens en stadis da la UE las
forzas spezialisadas che mancan.

L'iniziativa «Na ad ina Svizra da 10 milliuns! (Iniziativa per
la persistenza)» pretenda da limitar la populaziun permanenta:
Avant I'onn 2050 sto la populaziun da la Svizra restar sut 10 mil-
liuns persunas. Sche la populaziun permanenta surpassass 9,5
milliuns persunas avant il 2050, stuessan il Cussegl federal
ed il parlament prender mesiras cunzunt en il sectur d’asil e
da la reuniun da la famiglia. Tar cunvegnas internaziunalas che
procuran per in augment da la populaziun stuess il Cusseg|
federal plinavant far valair u negoziar clausulas d'excepziun
e da protecziun. Sch'il cunfin da 10 milliuns vegniss surpassa,
stuess la Svizra visar questas cunvegnas, e suenter 2 onns er
la Cunvegna cun la UE davart la libra circulaziun da persunas.
Tras quai crudassan er davent ils ulteriurs contracts da las
Bilateralas I. Er la participaziun da la Svizra a las Cunvegnas
da Schengen e Dublin da la UE vegniss messa en dumonda
ed uschia er la stretga collavuraziun en il sectur da segirezza
e dasil.

En detagl - 8
Arguments - 16
Texts da votaziun = 20



Dumonda
da votaziun

Recumandaziun
dal Cussegl federal
e dal parlament

Recumandaziun
dal comité
d’iniziativa

Votaziun en il
Cussegl naziunal

Votaziun enil
Cussegl dals
chantuns

Vulais Vus acceptar l'iniziativa dal
pievel «Na ad ina Svizra da 10 milliuns!
(Iniziativa per la persistenza)»?

Na

Tenor il Cussegl federal ed il parlament chaschuna l'inizia-
tiva malsegirezza e periclitescha la stabilitad da la Svizra. Ella fa
donn a I'economia, smanatscha la prosperitad e la segirezza
interna e chaschuna custs considerabels per la Confederaziun
ed ils chantuns. Ultra da quai metta ella en dumonda la via
bilaterala cun la UE e la tradiziun umanitara.

[Z admin.ch/iniziativa-persistenza

Gea

Per il comité & I'immigraziun oz massiva. Las consequen-
zas sajan mancanza d‘abitaziuns, tschains da locaziun pli chars,
I'inbetunaziun da la cuntrada, colonnas da traffic e trens fulla-
nads, dapli criminalitad, il sectur da sanadad als limits e la
reducziun da la qualitad en il sectur da furmaziun. L'iniziativa
restrenschia I'immigraziun ad ina dimensiun raschunaivla.

[Z nachhaltigkeitsinitiative.ch

e 123 na
I 67 gea
M 6 abstenziuns

I 30 na
9 gea
B 5 abstenziuns


https://nachhaltigkeitsinitiative.ch/
https://www.admin.ch/iniziativa-persistenza

Curt e concis

Situaziun
da partenza

Il project

Midada da la Lescha federala
davart il servetsch civil

Tgi che na po betg metter d'accord il servetsch militar
cun sia conscienza, ha la pussaivladad da prestar servetsch civil.
Per pudair far quai ési d’inoltrar ina dumonda. Fin I'onn 2009
examinava ina cumissiun d’admissiun, sch'il conflict da con-
scienza saja vardaivel. Dapi lura cumprovan ils petents lur
conflict da conscienza cun lur prontezza da far 1,5 giadas usché
blers dis servetsch civil, sco quai ch’els stuessan anc far en il
militar.

Il Cussegl federal ed il parlament vulan garantir, ch'il
servetsch civil restia in'excepziun. Il project duai reducir il
dumber da persunas che midan en il servetsch civil. En mira ha
el cunzunt ils schuldads che vulan midar en il servetsch civil pir,
suenter ch’els han gia fatg ina gronda part da lur servetsch
militar. Questas persunas ston numnadamain far oz mo pli
relativamain paucs dis da servetsch supplementars. Da nov ston
tut las persunas ch’én obligadas da far servetsch civil prestar
almain 150 dis da servetsch. Ulteriuras mesiras prevesan prescrip-
ziuns pli rigurusas per la planisaziun dals engaschaments da
servetsch civil. Uschia duai vegnir impedi, che las persunas
ch’én obligadas da far servetsch civil hajan avantatgs envers las
persunas ch’én obligadas da far servetsch militar. Cunter quest
project esi vegni fatg in referendum. Pervia da quai datti ina
votaziun.

En detagl - 24
Arguments - 30
Texts da votaziun = 34



Dumonda
da votaziun

Recumandaziun
dal Cussegl federal
e dal parlament

Recumandaziun
dal comité
da referendum

Votaziun en il
Cussegl naziunal

Votaziun enil
Cussegl dals
chantuns

Vulais Vus acceptar la midada dals
26 da settember 2025 da la Lescha
federala davart il servetsch civil (LSCi)?

Gea

Il servetsch civil & I'excepziun, il servetsch militar la regla.
Quest princip vulan il Cussegl federal ed il parlament rinforzar.
Er duai vegnir schlia uschia il problem, che blers schuldads
midan oz tard en il servetsch civil. Plinavant dovri mesiras per
impedir, che persunas che fan servetsch civil vegnian
avantagiadas.

[Z2 admin.ch/midada-servetsch-civil

Na

Il comité da referendum avertescha, ch’il dumber da
persunas che fan servetsch civil sa reduceschia fermamain en
I'avegnir. Questas persunas vegnian a mancar |3, nua ch’ellas
vegnan duvradas il pli urgentamain. Quai fetschia donn a la
coesiun, senza rinforzar I'armada. Il project saja mo I'emprim
pass per abolir il servetsch civil.

[2 zivildienstgesetz-nein.ch

I 120 gea
I 76 na
0 abstenziuns

[ 33 gea
I 10 na
| 1 abstenziun


https://zivildienstgesetz-nein.ch/
https://www.admin.ch/midada-servetsch-civil

Situaziun
da partenza
Svilup demografic

Economia e societad

La fin dal 2025 vivevan in pau dapli che 9,1 milliuns persu-
nas duraivlamain en Svizra. Dapi che la libra circulaziun da
persunas € vegnida introducida I'onn 2002, € la populaziun
creschida per circa 1,7 milliuns persunas. 80 pertschient da
quest dumber én d’attribuir a I'immigraziun, particularmain da
stadis da la UE/AECL." L'economia, la societad e las ovras socia-
las profiteschan da I'immigraziun. In svelt augment da la popu-
laziun & dentant er collia cun sfidas.

Quanta glieud che immigrescha en Svizra, dependa en
emprima lingia dal martga da lavur. Sche la situaziun economi-
ca € buna, na chattan las interpresas betg avunda forzas da
lavur en Svizra. Perquai recruteschan ellas quellas er a lI'exte-
riur. Grazia a la libra circulaziun da persunas pon interpresas
dal sectur privat e public, sco ils ospitals e las chasas da tgira,
recrutar svelt e nunbirocraticamain forzas da lavur estras en
stadis da la UE/AECL. Questa pussaivladad & er impurtanta per
I'economia publica. Dapi I'onn 2002 ¢ la prestaziun economica
da la Svizra s'augmentada per 24 pertschient per persuna. La
libra circulaziun da persunas ha contribui a quest augment.?

1 Statisticas d'immigraziun dal Secretariat da stadi per migraziun
(SEM) (2 sem.admin.ch > Publikationen & Service > Statistiken >
Auslanderstatistik > Statistik Zuwanderung)

2 Creschientscha dal product interiur brut per persuna (PIB/persuna)
dal 2002 fin il 2024 (resguarda la capacitad da cumpra); «Bruttoin-
landprodukt pro Kopf», Uffizi federal da statistica (UST)

(IZ bfs.admin.ch > Statistiken > Volkswirtschaft > Volkswirtschaftli-
che Gesamtrechnung > Bruttoinlandprodukt > Weiterfuhrende
Informationen > Tabellen); 21. Rapport da |I'Observatori tar la
Cunvegna davart la libra circulaziun tranter la Svizra e la UE 2025
(7 seco.admin.ch/observatoriumsberichte)


https://www.sem.admin.ch/sem/de/home/publiservice/statistik/auslaenderstatistik/monitor.html
https://www.sem.admin.ch/sem/de/home/publiservice/statistik/auslaenderstatistik/monitor.html
https://www.bfs.admin.ch/bfs/de/home/statistiken/volkswirtschaft/volkswirtschaftliche-gesamtrechnung.html
https://www.bfs.admin.ch/bfs/de/home/statistiken/volkswirtschaft/volkswirtschaftliche-gesamtrechnung.html
https://www.bfs.admin.ch/bfs/de/home/statistiken/volkswirtschaft/volkswirtschaftliche-gesamtrechnung.html
https://www.seco.admin.ch/seco/de/home/Publikationen_Dienstleistungen/Publikationen_und_Formulare/Arbeit/Personenfreizuegigkeit_und_Arbeitsbeziehungen/observatoriumsberichte.html

Assicuranzas socialas

Basegn da forzas
da lavur estras

Sfidas pervia
da l'augment
da la populaziun

Tut en tut contribueschan las forzas da lavur estras dapli
a la finanziaziun da las assicuranzas socialas, che quai ch’ellas
retiran prestaziuns socialas. Bain retiran ellas dapli prestaziuns
da l'assicuranza da dischoccupaziun (AD), che quai ch'ellas
pajan contribuziuns. Ellas pajan dentant bler dapli contribu-
ziuns a la AVS, Al ed a I'urden da cumpensaziun dal gudogn
(UCG), che quai ch’ellas retiran prestaziuns da 13.3

Las interpresas svizras e las instituziuns publicas, sco ils
ospitals e las chasas da tgira, vegnan a duvrar er vinavant
forzas da lavur estras per pudair occupar las plazzas libras. Il
dumber da persunas che van en pensiun, € gia oz pli grond ch’il
dumber da persunas ch’entran da nov en il martga da lavur.?
Plinavant crescha il dumber da persunas attempadas che ston
vegnir tgiradas.®

Pervia da I'augment da la populaziun crescha la dumonda
da spazi d'abitar. Il Cussegl federal reagescha sin quai cun
promover la construcziun d’abitaziuns favuraivlas. Ultra da
quai prenda el differentas mesiras per dumagnar las sfidas da
la planisaziun dal territori, dal traffic, da I'energia e da I'am-
bient. Questas mesiras cumpiglian per exempel la cumpletta-
ziun da la rait da vias e da viafier u la protecziun da I'ambient.

3 21. Rapport da I’'Observatori tar la Cunvegna davart la libra
circulaziun tranter la Svizra e la UE 2025 ([Z seco.admin.ch/
observatoriumsberichte)

4 19. Rapport da I'Observatori tar la Cunvegna davart la libra
circulaziun tranter la Svizra e la UE 2023 (2 seco.admin.ch/
observatoriumsberichte)

5 «Bedarf an Alters- und Langzeitpflege in der Schweiz», rapport
Obsan 09/2025, Observatori svizzer da la sanadad (Obsan)

(Z obsan.admin.ch > Publikationen)


https://www.seco.admin.ch/seco/de/home/Publikationen_Dienstleistungen/Publikationen_und_Formulare/Arbeit/Personenfreizuegigkeit_und_Arbeitsbeziehungen/observatoriumsberichte.html
https://www.seco.admin.ch/seco/de/home/Publikationen_Dienstleistungen/Publikationen_und_Formulare/Arbeit/Personenfreizuegigkeit_und_Arbeitsbeziehungen/observatoriumsberichte.html
https://www.seco.admin.ch/seco/de/home/Publikationen_Dienstleistungen/Publikationen_und_Formulare/Arbeit/Personenfreizuegigkeit_und_Arbeitsbeziehungen/observatoriumsberichte.html
https://www.seco.admin.ch/seco/de/home/Publikationen_Dienstleistungen/Publikationen_und_Formulare/Arbeit/Personenfreizuegigkeit_und_Arbeitsbeziehungen/observatoriumsberichte.html
https://www.obsan.admin.ch/de/publikationen

Pretensiuns

da l'iniziativa
Maximalmain

10 milliuns persunas
fin il 2050

Mesiras en cas da
9,5 milliuns persunas

L'iniziativa «Na ad ina Svizra da 10 milliuns! (Iniziativa per
la persistenza)» pretenda da limitar la populaziun permanenta:
Avant il 2050 na dastga ella betg surpassar il cunfin da 10 mil-
liuns persunas. Las iniziantas ed ils iniziants vulan limitar
I'immigraziun per proteger I'ambient e per mantegnair durai-
vlamain las basas da viver natiralas. Er vulan els segirar la
capacitad da prestaziun da las infrastructuras, dal provediment
da la sanadad sco er da las assicuranzas socialas. Sche l'iniziati-
va vegn acceptada, ston la Confederaziun ed ils chantuns
prender mesiras, en spezial sche tschertas valurs vegnan
surpassadas.

Sche la populaziun permanenta da la Svizra surpassa

il cunfin da 9,5 milliuns avant il 2050, prevesa l'iniziativa

il suandant:

- Il Cussegl federal ed il parlament ston agir cunzunt en il
sectur d'asil e da la reuniun da la famiglia. Tge ulteriuras
mesiras che ston vegnir prendidas, na precisescha l'inizia-
tiva betg.

- Las persunas admessas provisoricamain na dastgan betg
pli survegnir ina permissiun da dimora u da domicil u in
auter dretg da restar en Svizra e na pon er betg sa laschar
natiralisar.

- Il Cussegl federal sto far valair u negoziar clausulas
d’excepziun u da protecziun tar cunvegnas internaziuna-
las che procuran per in augment da la populaziun ubain
renegoziar questas cunvegnas. Quai pudess per exempel
pertutgar la Cunvegna davart la libra circulaziun da
persunas cun la UE, la Convenziun europeica dals dretgs
umans, la Convenziun da Genevra davart il statut dals
fugitivs u la Convenziun da la ONU davart ils dretgs da
I'uffant.

Tenor las stimaziuns da la Confederaziun vegn il cunfin
da 9,5 milliuns probablamain surpassa I'onn 2031.%

Mesiras en cas da Sche la populaziun permanenta da la Svizra surpassa
10 milliuns persunas il cunfin da 10 milliuns, prevesa l'iniziativa il suandant:
- Il Cussegl federal ed il parlament ston prender tut las
mesiras disponiblas, per puspé vegnir sut il cunfin da
10 milliuns.
- Las cunvegnas internaziunalas che procuran per in aug-
ment da la populaziun, ston vegnir visadas per il proxim
termin pussaivel.

A partir dal 2050 po il Cussegl federal auzar la limita da
10 milliuns per in eventual surpli da naschientschas.

Visar la libra Sche la populaziun permanenta é er anc 2 onns suenter
circulaziun da ch’ella ha surpassa I'emprima giada il cunfin da 10 milliuns, sur
persunas questa valur, sto la Cunvegna davart la libra circulaziun da

persunas cun la UE vegnir visada. La Svizra pudess desister da
visar la cunvegna, sch’ella pudess negoziar u far valair fin lura
clausulas d’excepziun u da protecziun che permettan d’obser-
var quest cunfin da 10 milliuns.

6 L'Uffizi federal da statistica calculescha mintgamai trais scenaris per
il svilup demografic. Il scenari da referenza extrapolescha ils svilups
dals ultims onns. Tenor quest scenari vegniss il cunfin da 9,5 milliuns
surpassa I'onn 2031. Il scenari «aut» cuntegna dapli supposiziuns che
portan in augment pli grond da la populaziun, il scenari «bass»
quinta cun in augment pli pitschen. «Szenarien zur Bevolkerungsent-
wicklung der Schweiz», Uffizi federal da statistica, avrigl 2025
(2 bfs.admin.ch > Statistiken > Bevolkerung > Zukunftige
Entwicklung > Schweiz-Szenarien > Publikationen)


https://www.bfs.admin.ch/bfs/rm/home/statisticas/industria-servetschs.gnpdetail.2025-0560.html
https://www.bfs.admin.ch/bfs/rm/home/statisticas/industria-servetschs.gnpdetail.2025-0560.html

Consequenzas
da l'iniziativa

Restricziuns dal
martga da lavur

Cunvegnas bilatera-
las crudassan davent

Sche la Svizra limitescha il dumber d’abitantas ed abitants
a 10 milliuns, fissi difficil per interpresas dal sectur privat e
public, da recrutar vinavant las forzas da lavur ch’ellas dovran.
A I'economia svizra ed a las instituziuns publicas, sco ils ospitals
e las chasas da tgira, mancassan forzas da lavur. Sche la Cunve-
gna davart la libra circulaziun da persunas vegniss visada,
difficultass quai la recrutaziun da forzas da lavur da stadis da
la UE/AECL. Cun la visada daventassi er per Svizras e Svizzers pli
difficil da lavurar en stadis da la UE/AECL.

La Cunvegna davart la libra circulaziun da persunas e
colliada cun las ulteriuras cunvegnas da las Bilateralas I. Quellas
perdan automaticamain lur vigur, sche la Cunvegna davart la
libra circulaziun da persunas vegn visada. Las cunvegnas per-
tutgan la reducziun da barrieras commerzialas, il traffic terre-
ster ed aviatic, I'agricultura e las acquisiziuns publicas. Per las
interpresas sco er per las puras ed ils purs daventass il commer-
zi cun la UE pli char e pli cumplitga. Studis mussan, che I'econo-
mia svizra perdess milliardas da retgavs, sche las Bilateralas |
crudassan davent, e la populaziun avess a disposiziun main
daners.”

7 «Volkswirtschaftliche Auswirkungen eines Wegfalls der Bilatera-
len I», actualisaziun dal studi dad Ecoplan 2015 per incumbensa dal
Secretariat da stadi per I'economia SECO, schaner 2025, sco er
«Die mittel- und langfristigen Auswirkungen eines Wegfalls der
Bilateralen | auf die Schweizerische Volkswirtschaft», studi per
incumbensa dal SECO, november 2015 (2 seco.admin.ch > SECO -
Staatssekretariat fur Wirtschaft > Aussenwirtschaft & Wirtschaftli-
che Zusammenarbeit > Wirtschaftsbeziehungen > Europaische
Union (EU) > Wirtschaftliche Bedeutung der Bilateralen | >
Volkswirtschaftliche Auswirkungen eines Wegfalls der Bilateralen I)


https://www.seco.admin.ch/seco/de/home/Aussenwirtschaftspolitik_Wirtschaftliche_Zusammenarbeit/Wirtschaftsbeziehungen/Wirtschaftsbeziehungen_mit_der_EU/wirtschaftliche-bedeutung-der-bilateralen-i.html
https://www.seco.admin.ch/seco/de/home/Aussenwirtschaftspolitik_Wirtschaftliche_Zusammenarbeit/Wirtschaftsbeziehungen/Wirtschaftsbeziehungen_mit_der_EU/wirtschaftliche-bedeutung-der-bilateralen-i.html
https://www.seco.admin.ch/seco/de/home/Aussenwirtschaftspolitik_Wirtschaftliche_Zusammenarbeit/Wirtschaftsbeziehungen/Wirtschaftsbeziehungen_mit_der_EU/wirtschaftliche-bedeutung-der-bilateralen-i.html
https://www.seco.admin.ch/seco/de/home/Aussenwirtschaftspolitik_Wirtschaftliche_Zusammenarbeit/Wirtschaftsbeziehungen/Wirtschaftsbeziehungen_mit_der_EU/wirtschaftliche-bedeutung-der-bilateralen-i.html
https://www.seco.admin.ch/seco/de/home/Aussenwirtschaftspolitik_Wirtschaftliche_Zusammenarbeit/Wirtschaftsbeziehungen/Wirtschaftsbeziehungen_mit_der_EU/wirtschaftliche-bedeutung-der-bilateralen-i.html

Schengen/Dublin
crudass davent

Indebliment
dals dretgs umans

Sche la libra circulaziun da persunas vegniss visada, fiss er
periclitada la participaziun da la Svizra a las Cunvegnas da
Schengen e Dublin da la UE. Quai avess vastas consequenzas
per il sectur d'asil e per la segirezza interna da la Svizra:

- Auter che oz stuess la Svizra manar tras proceduras per las
requirentas ed ils requirents d'asil che han gia dumanda
asil en la UE. La Svizra na pudess betg pli transferir que-
stas requirentas e quests requirents d’asil ad auters stadis
europeics. Las requirentas ed ils requirents d’asil, ch’én
vegnids refusads d'in pajais da la UE, pudessan plinavant
inoltrar ina segunda dumonda en Svizra. Perquai stuess la
Svizra probablamain manar tras dapli proceduras d’asil.

- Las autoritads svizras da polizia e da guardia da cunfin
n‘avessan nagin access pli a las bancas da datas da segi-
rezza e da retschertga da I'Europa, ch’én oz instruments
centrals per la segirezza interna.

En ils secturs d'asil, da la segirezza interna e da la protec-
ziun dals cunfins stuess ins far quint cun dapli lavur e cun custs
supplementars da plirs tschients milliuns francs per onn.8

Sche la Svizra stuess renegoziar u visar cunvegnas per
la protecziun dals dretgs umans, chaschunass quai ina ruptura
cun la tradiziun umanitara e l'isolaziun internaziunala
da la Svizra. Quai pudess far donn a la reputaziun da la Svizra
en il mund e metter en dumonda sia credibladad.

8 «Die volkswirtschaftlichen und finanziellen Auswirkungen der
Schengen-Assoziierung der Schweiz», rapport dal Cussegl federal,
favrer 2018 (2 europa.admin.ch -> Aktuell > Publikationen > Berichte)


https://www.europa.eda.admin.ch/de/berichte

Arguments

Fitg auta
immigraziun

Mancanza
d’abitaziuns

La natira e
I’agricultura én
sut squitsch

La scola al limit

Limmigraziun
augmenta

la mancanza
da spezialists

Emprim project: Iniziativa per la persistenza

Comité d’iniziativa

Nus tuts vesain e sentin ils effects da I'immigraziun massiva:
mancanza d’abitaziuns, tschains da locaziun pli e pli chars.
Inbetunaziun da la cuntrada. Colonnas da traffic e trens fulla-
nads. Dapli criminalitad. Il sectur da sanadad & al limit. En las
scolas sa reducescha la qualitad da la furmaziun. Blers sa
sentan pli e pli esters en I'agen pajais.

La fin dal 2025 aveva la Svizra circa 9,1 milliuns abitantas
ed abitants. Entaifer 12 onns & la populaziun permanenta
creschida per 1 milliun persunas. Il motiv principal & I'immigra-
ziun massiva. Actualmain arrivan pli che 100 000 persunas per
onn da nov en Svizra: da la UE, da terzs stadis u sur il sistem
d‘asil - ina gronda part da culturas estras, islamicas. Blers
immigreschan en noss stadi social. Annunzias d'infracziuns, da
crims da violenza e d'attatgas cun cuntels én daventadas ina
part dal mintgadi.

IIs tschains da locaziun vegnan adina pli chars. La gronda
part da las Svizras e dals Svizzers na po betg pli sa prestar da
cumprar in‘atgna abitaziun — cumbain ch’i vegn construi bler
dapli. Il motiv principal per la mancanza d’abitaziuns & I'immi-
graziun massiva.

Er il maletg da la cuntrada sa mida. Di per di vegn nossa
bella Svizra inbetunada pli e pli fitg. Surfatschas verdas e prads
svaneschan. | vegn construi adina pli spess e pli aut. La natira
e I'ecologia én sut squitsch. La qualitad da vita sa reducescha.

La Svizra & adina stada superbia da ses sistem da furma-
ziun. Il svilup en las scolas fa dentant gronds quitads. Studis
mussan: Pli blers uffants da lingua estra ch’én en ina classa,

e pli bass ch'il nivel da furmaziun & en media. In quart da las
giuvenilas e dals giuvenils che sortan da la scola, na sa betg
propi leger.

L'immigraziun procura per anc dapli immigraziun.
100 000 immigrantas ed immigrants dovran supplementarmain
var 45 000 abitaziuns e circa 2200 medias e medis, tgirunzas
e tgirunzs. Onn per onn. Questa spirala infinita n'é betg
persistenta.

Na ad ina Svizra
da 10 milliuns

Gea ad in svilup
persistent

Recumandaziun
dal comité
d’iniziativa

L'Iniziativa per la persistenza procura per ina immigraziun
raschunaivla: Fin I'onn 2050 na dastga la populaziun perma-
nenta betg surpassar il cunfin da 10 milliuns. Quai vul dir: Per
onn pudessan anc adina immigrar var 40 000 persunas e forzas
spezialisadas.

L'iniziativa oblighescha la politica da procurar per ina
immigraziun moderada en Svizra:

Gea ad in svilup demografic persistent empé d‘ina immi-
graziun illimitada.

Gea a la protecziun da I'ambient e da la cuntrada.

Gea a l'iniziativa dal pievel «Na ad ina Svizra da 10 mil-
liuns! (Iniziativa per la persistenza)»

Perquai recumonda il comité d’iniziativa:

Gea

[Z2 nachhaltigkeitsinitiative.ch

Il text da questa pagina dubla deriva dal comité d'iniziativa.
El & responsabel per il cuntegn e per la formulaziun.


https://nachhaltigkeitsinitiative.ch/

Arguments

Damain
prosperitad

Problems socials

Relaziuns malsegi-
ras cun la UE

Damain segirezza

Dapli dumondas
dasil

Emprim project: Iniziativa per la persistenza

Cussegl federal e parlament

L'iniziativa periclitescha la prosperitad, il funcziunament da la
societad, la segirezza interna e la tradiziun umanitara da la
Svizra. En temps politicamain instabils dovra la Svizra partena-
dis fidads. Perquai vul il Cussegl federal cuntinuar cun la via
bilaterala cumprovada cun la UE. Sin I'augment da la popula-
ziun reagescha el cun mesiras sistematicas. Il Cussegl federal
ed il parlament refusan I'iniziativa cunzunt per ils suandants
motivs:

L'iniziativa fa donn a la prosperitad. Interpresas svizras én
dependentas da forzas da lavur estras. Sche la populaziun
permanenta vegn limitada, pudessan ellas recrutar mo pli in
dumber restrenschi da forzas da lavur en la UE. L'economia
e la prosperitad en Svizra patissan.

L'iniziativa periclitescha il funcziunament da la societad.
Ils ospitals e las chasas da tgira na pudessan betg pli tractar
e tgirar persunas attempadas e malsaunas sco usita. Er autras
branschas, sco il sectur da construcziun, avessan gronds pro-
blems; quai faschess donn a las infrastructuras.

L'iniziativa periclitescha la via bilaterala cun la UE en in
temp malsegir. Tenor il Cussegl federal & quai ina gronda
ristga. La UE € la pli impurtanta partenaria politica ed econo-
mica da la Svizra. Perquai vul il Cussegl federal cuntinuar cun la
via bilaterala ed uschia segirar la prosperitad a lunga vista.

L'iniziativa engrevgiass il cumbat cunter la criminalitad ed
il terrorissem. Sche la Svizra terminass la collavuraziun da
Schengen, na pudess ella betg pli consultar las bancas da datas
da la UE, ch’én impurtantas per la protecziun da la populaziun.

Sche la Cunvegna da Dublin crudass davent, stuess la
Svizra far quint cun dapli dumondas d’asil. Las requirentas ed
ils requirents d'asil, ch’én vegnids refusads d'in stadi da la UE,
pudessan inoltrar ina nova dumonda en Svizra. En ils secturs
d‘asil e da la segirezza interna avessan la Confederaziun ed ils
chantuns custs supplementars annuals da plirs tschients mil-
liuns francs.

Tradiziun umanita-
ra periclitada

Problems empeé da
soluziuns

Recumandaziun
dal Cussegl federal
e dal parlament

L'iniziativa periclitescha la tradiziun umanitara. Sche la
Svizra na respectass betg pli sco fin ussa la Convenziun per la
protecziun dals dretgs umans, s'isolass ella sin plaun internaziu-
nal e perdess sia credibladad.

L'iniziativa chaschuna problems e na porta naginas solu-
ziuns. Il Cussegl federal prenda percunter per mauns las sfidas
che resultan da I'augment da la populaziun. Il Cussegl federal
vul exaurir meglier il potenzial da forzas da lavur indigenas,
promover la construcziun d'abitaziuns d’utilitad publica e
reducir cleramain il dumber da dumondas d’asil. En il pachet
Svizra — UE (Bilateralas Ill) ha el negozia ina clausula da protec-
ziun. A maun da quella po I'immigraziun vegnir limitada tem-
porarmain, sch’i sa mussan problems gravants.

Per tut quests motivs recumondan il Cussegl federal
ed il parlament da refusar I'Iniziativa per la persistenza.

Na

[Z admin.ch/iniziativa-persistenza


https://www.admin.ch/iniziativa-persistenza

Emprim project: Iniziativa per la persistenza

Text da votaziun

Conclus federal

davart l'iniziativa dal pievel «Na ad ina Svizra da 10 milliuns!

(Iniziativa per la persistenza)»

dals 19 da december 2025

L’Assamblea federala da la Confederaziun svizra,

sa basond sin I’artitgel 139 alinea 5 da la Constituziun federalal,

suenter avair examina 1’iniziativa dal pievel «Na ad ina Svizra da 10 milliuns!
(Iniziativa per la persistenza)» ch’¢ vegnida inoltrada ils 3 d’avrigl 20242,
suenter avair gi invista da la missiva dal Cussegl federal dals 21 da mars 20253,

concluda:

Art. 1

I L’iniziativa dal pievel dals 3 d’avrigl 2024 «Na ad ina Svizra da 10 milliuns!
(Iniziativa per la persistenza)» ¢ valaivla e vegn suttamessa a la votaziun dal pievel e
dals chantuns.

2 L’iniziativa ha il suandant text:

La Constituziun federala vegn midada sco suonda:

Art. 73a Svilup demografic persistent

I La populaziun permanenta da la Svizra na dastga betg surpassar 10 milliuns persunas
avant ’onn 2050. A partir dal 2050 po il Cussegl federal adattar — tras ordinaziun —
mintg’onn questa limita per il surpli da naschientschas. La Confederaziun procura che
la limita vegnia observada.

2 En il rom da lur cumpetenzas prendan la Confederaziun ed ils chantuns mesiras a
favur d’in svilup demografic persistent, en spezial per la protecziun da ’ambient ed
en I’interess da mantegnair duraivlamain las basas natiralas da la vita, la capacitad da
prestaziun da las infrastructuras, il provediment da la sanadad e las assicuranzas
socialas svizras.

3 La populaziun permanenta cumpiglia tut las persunas ch’én burgaisas da la Svizra e
che han lur domicil principal en Svizra sco er tut las persunas estras che han ina
permissiun da dimora per almain 12 mais u ina durada da dimora d’almain 12 mais en
Svizra.

I SR 101
2 BBI12024 1036
3 BBI12025 1262

Art. 197 cifra 15*

15. Disposiziuns transitoricas tar ’art. 73a (Svilup demografic persistent)

I Sche la populaziun permanenta en Svizra surpassa la limita da 9,5 milliuns persunas
avant I’onn 2050, prendan il Cussegl federal e I’ Assamblea federala mesiras en il rom
da lur cumpetenzas, particularmain en il sectur d’asil e da la reuniun da la famiglia,
per observar la limita tenor ’artitgel 73a alinea 1. Il Cussegl federal suttametta a
I’Assamblea federala in sboz da lescha correspundent. A partir dal mument che la
limita vegn surpassada, na survegnan las persunas admessas provisoricamain nagina
permissiun da dimora u da domicil, nagin dretg da burgais svizzer e nagin auter dretg
da restar. Resalvadas restan las disposiziuns obligatoricas dal dretg internaziunal. Per
observar la limita tenor I’artitgel 73a alinea 1 sa stenta il Cussegl federal plinavant da
renegoziar cunvegnas internaziunalas giuridicamain liantas u betg liantas, che promo-
van ’augment da la populaziun, ubain da negoziar clausulas d’excepziun u da protec-
ziun. Sche cunvegnas prevesan talas clausulas, fa il Cussegl federal valair ellas.

2 Sche la populaziun permanenta en Svizra surpassa la limita tenor ’artitgel 73a
alinea 1, prendan il Cussegl federal e I’Assamblea federala tut las mesiras disponiblas
per observar la limita. L’alinea 1 vala confurm al senn. Las cunvegnas internaziunalas
en il senn da I’alinea 1 ston dentant vegnir visadas per il proxim termin pussaivel,
particularmain il Patg mundial dals 19 da december 2018 per ina migraziun segira,
ordinada e regulara (Patg mundial da la ONU per la migraziun), sche la Svizra ha
suttascrit tal. Sche la limita tenor 1’artitgel 73« alinea 1 na vegn anc betg puspé¢ obser-
vada suenter 2 onns dapi I’emprim surpassament e sch’i n’¢ betg sta pussaivel da
negoziar u da far valair clausulas d’excepziun u da protecziun per observar la limita
tenor 1’artitgel 73a alinea 1, sto er la Cunvegna dals 21 da zercladur 19995 tranter la
Confederaziun svizra e la Communitad europeica cun ses stadis commembers davart
la libra circulaziun da persunas (Cunvegna davart la libra circulaziun da persunas)
vegnir visada per il proxim termin pussaivel.

4 Lacifra definitiva da questas disposiziuns transitoricas vegn fixada da la Chanzlia
federala suenter la votaziun dal pievel.
5 SR0.142.112.681

§ 3 11 Cussegl federal decretescha las disposiziuns executivas en furma d’ina ordinaziun
entaifer 1 onn suenter ch’il pievel ed ils chantuns han accepta ’artitgel 73a. L’ordina-
ziun vala fin che las disposiziuns executivas decretadas da 1’Assamblea federala
entran en vigur.

Art. 2

L’Assamblea federala recumonda al pievel ed als chantuns da refusar I’iniziativa.

Situaziun Tgi che na po betg metter d'accord il servetsch militar cun

da partenza sia conscienza, ha dapi il 1996 la pussaivladad da prestar ser-
vetsch civil. Per pudair far quai ési d’inoltrar ina dumonda.’ Al
cumenzament examinava ina cumissiun, sch'il conflict da con-
scienza é vardaivel. Dapi I'onn 2009 cumprovan ils petents lur
conflict da conscienza cun lur prontezza da far 1,5 giadas usché
blers dis servetsch civil sco en il militar. Dapi il 2009 vegnan
admessas mintg’onn en media pli che 6000 persunas al
servetsch civil. L'onn 2025 eran quai 7211 persunas. Quai € la
pli auta valur dapi l'introducziun dal servetsch civil.

Admissiuns al servetsch civil
Dumber d’admissiuns per onn dapi ch’il servetsch civil & vegni introduci il 1. d’october 1996

Dapi 2009 senza examen da conscienza *
7000 [

1996 2008 2025

B Dumber d'admissiuns per onn

Exempels: L'onn 1996 €n 96 persunas vegnidas admessas al servetsch civil. L'onn 2025 hai da
7211 admissiuns.

* Fin I’onn 2008 stuevan ins render vardaivel ses conflict da conscienza davant ina cumissiun,
sch’ins vuleva far servetsch civil empé da servetsch militar. Dapi I'onn 2009 vala la prontezza da far
in servetsch civil che dura 1,5 giadas pli ditg, sco cumprova per il conflict da conscienza.

Funtauna: statistica annuala da |'Uffizi federal dal servetsch civil CIVI

1 Il project pertutga quasi mo umens. Las dunnas én mo pertutga-
das, sch’ellas én s'annunziadas facultativamain per il servetsch
militar e sch’ellas na pon pli tard betg pli metter d’accord il
servetsch militar cun lur conscienza. Perquai vegn duvrada qua mo
la furma masculina.

Sis mesiras Il project prevesa sis mesiras che duain garantir, ch’il
servetsch militar saja la regla e ch’il servetsch civil restia
I'excepziun.

Dumber minimal Tgi che mida en il servetsch civil, sto prestar almain

da dis da servetsch 150 dis da servetsch civil, independentamain dal dumber da dis

da servetsch militar che stuessan anc vegnir prestads. Uschia
vegni impedi, ch’il temp supplementar da servetsch civil impor-
ta mo paucas emnas u perfin mo dis, perquai ch’igl én gia
vegnids prestads blers dis da servetsch militar. Cun questa
mesira duai vegnir reduci il dumber da schuldads che I'armada
perda, suenter ch’ella ha investi en lur instrucziun.

Mesira centrala dal project per impedir ch’i vegnia mida tard al servetsch civil
Ina persuna che mida dal servetsch militar al servetsch civil sto da nov prestar en mintga cas
anc almain 150 dis da servetsch.

Dis da servetsch

400
365 365

300

243
200 B

150 150
122
100
] 81 —
65
43

0

Dis da servetsch da Dis da servetsch da Dis da servetsch da

prestar avant la recruta prestar suenter il 2. CR prestar suenter il 4. CR
Servetsch militar Servetsch civil oz B servetsch civil, sch’il project vegn accepta

Trais exempels: Avant la scola da recrut (recruta) restan oz 243 dis da servetsch en I'armada u,

sch’i vegn mida al servetsch civil, 365 dis da servetsch civil. Suenter il 2. CR (curs da repetiziun militar)
restan oz 81 dis da servetsch militar u, sch’i vegn mida en il servetsch civil, 122 dis da servetsch civil.
Suenter il 4. CR én quai oz 43 dis da servetsch militar u 65 dis da servetsch civil. Tar I'emprim exempel
na sa mida nagut, sch’il project vegn accepta. En ils dus auters cas restan 150 dis da servetsch en il
servetsch civil.

Funtauna: Lescha federala davart il servetsch civil

Medemas cundiziuns
per il cader

Nagina regla speziala
per mediciners

Nagina guntgida
da l'obligaziun da tir

Servetsch annual

Oz ston ils sutuffiziers ed ils uffiziers che midan en il
servetsch civil, far mo 10 pertschient dapli dis da servetsch, che
quai ch’els stuessan anc far en il militar. Da nov duain er ils
sutuffiziers ed ils uffiziers stuair prestar 1,5 giadas usché blers
dis da servetsch. Questas mesiras duain reducir las perditas tar
il cader da I'armada.

Tar I'armada manca il persunal medicinal. Oz pon ils
mediciners ed ils students da medischina nizzegiar il servetsch
civil sco experientscha professiunala, cun far servetsch en lur
champ professiunal. Uschia ési attractiv per els da prestar
servetsch civil. Perquai na duain servetschs civils, che premet-
tan in studi da medischina umana, dentala u veterinara, betg
pli esser permess. Sch’ils mediciners ed ils students da medischi-
na han in conflict da conscienza, pon els dentant er vinavant
far servetsch civil en in auter champ d’activitad.

Tgi che mida en il servetsch civil, cura ch’el ha gia presta
tut ses dis da servetsch militar, na sto tenor il sistem actual
betg pli prestar engaschaments da servetsch civil. En il militar
avess el dentant anc adina tschertas obligaziuns, per exempel
I'obligaziun da tir annuala, I'uschenumna tir obligatoric.?
Pervia da quai na duain persunas, che han absolvi tut ils dis da
servetsch militar, da nov betg pli dastgar midar en il servetsch
civil. Sch’ins vegn clama al servetsch activ u al servetsch d’assi-
stenza, pon ins dentant er vinavant inoltrar ina dumonda da
far servetsch civil.

Analogamain a la regulaziun en il militar ston las persu-
nas ch’én obligadas da far servetsch civil prestar mintg‘onn in
servetsch. Quai vala a partir da I'onn da lur emprim servetsch,
fin ch’ellas han presta tut ils dis da servetsch. Fin ussa pudevan
ellas planisar pli libramain lur servetschs civils.

2 Ulteriurs duairs da las persunas obligadas da far servetsch militar
én tranter auter I'obligaziun d’annunzia sco er I'obligaziun da
mantegnair I'equipament persunal. En il rom dal servetsch activ
ston ellas er participar ad engaschaments che servan a la preven-
ziun da privels interns ed externs. Lur obligaziuns cumpiglian
plinavant il servetsch d’assistenza. En quest connex sustegna
I'armada autoritads civilas, particularmain la polizia, a dumagnar
catastrofas u situaziuns extraordinarias.

Segund project: Lescha federala davart il servetsch civil

Svelt engaschament
suenter I'admissiun

Consequenzas

Il servetsch civil enconuscha in uschenumna engascha-
ment lung da 180 dis. El correspunda a la scola da recrut en il
militar, dura dentant pli ditg. Tgi che inoltrescha la dumonda
da far servetsch civil durant la scola da recrut, sto da nov absol-
ver I'engaschament lung gia durant I'onn suenter I'admissiun.
Uschia vala la medema regla sco en il militar: Persunas che
vegnan relaschadas da la scola da recrut, vegnan svelt puspe
clamadas en servetsch.

Quant fitg ch'il project vegn ad influenzar il dumber da
persunas obligadas da far servetsch civil ed ils effectivs da
I'armada, na sa lascha betg predir exactamain. Cun il project
ési dentant da supponer, ch’il dumber da persunas che midan
en il servetsch civil sa reducescha. A lunga vista vegn il ser-
vetsch civil perquai a pudair prestar damain a favur da
la societad.

Militar, servetsch civil e protecziun civila

Mintga um svizzer e obliga da far servetsch militar.
—Tgi ch’e abel per il servetsch militar, sto prestar servetsch militar.

— Tgi che na po betg metter d'accord il servetsch militar cun sia
conscienza, ha la pussaivladad da prestar servetsch civil. En il
servetsch civil vegnan prestads servetschs cunzunt en il sectur
social u ecologic.

- Tgi che n'e betg abel per il servetsch militar, dentant per il ser-
vetsch da protecziun, presta servetsch da protecziun civila.
La protecziun civila sustegna la populaziun en cas da catastrofas,
situaziuns d'urgenza u occurrenzas grondas.

- Tgi che na po prestar nagins da quests servetschs, sto pajar
I'uschenumnada taxa d’exemziun dal servetsch militar.

Arguments

Nuschaivel
ed inutil

Privlus

Segund project: Lescha federala davart il servetsch civil

Comité da referendum

Il project reducescha massivamain il dumber da persunas che
prestan servetsch civil, el na rinforza dentant betg I'armada.
Ils civis vegnan a mancar la, nua ch’els vegnan duvrads il pli
urgentamain. Quai fa donn a la coesiun sociala, a 'ambient ed
a la segirezza da la Svizra. 'armada ed il servetsch civil na
dastgan betg dar a dies in a I'auter. Nus duvrain tut quels che
vulan s’engaschar. Il project cuntrafa a la Constituziun ed &€ mo
I'emprim pass per abolir cumplainamain il servetsch civil.

Decuraschar persunas da far servetsch civil fa donn a la
societad. Il Cussegl federal quinta cun 40 pertschient damain
admissiuns da civis. lls civis en activs 1a, nua ch'il persunal
manca: en chasas da dimora ed ospitals, en instituziuns socialas
e scolas, en la protecziun da I'ambient sco er en l'agricultura ed
economia d‘alp. Il project indeblescha massivamain quest
engaschament. L'armada na vegn percunter betg a profitar
d’in dumber da civis pli bass. Bleras persunas che sa laschan
decuraschar dal servetsch civil, vegnan numnadamain a sa
laschar dispensar dal servetsch per motivs medicinals, per betg
pli stuair far servetsch militar. A la Svizra solidarica e sociala fa
quai donn.

Pervia da quest decuraschament vegnan tut en tut pli
paucas persunas giuvnas a prestar in servetsch a favur da la
societad. Gist en la situaziun geopolitica actuala € quai nun-
responsabel per noss sistem da milissa. Per la segirezza da
la Svizra duvrain nus numnadamain er il servetsch civil. Durant
la pandemia da corona e per assister las persunas fugitivas da
I'Ucraina suenter |'attatga da la Russia, han ils civis giuga ina
rolla impurtanta. Nus na dastgain betg decuraschar las persu-
nas giuvnas che vulan prestar in servetsch util per la Svizra!

Anticonstituziunal

Tactica da salam

Recumandaziun
dal comité
da referendum

lls effectivs da I'armada n’en betg periclitads — il cuntrari:
Dapi blers onns ha I'armada dapli schuldads e schuldadas che
permess. In‘eventuala reducziun dal dumber da persunal la fin
dals onns 2020, vegn svelt a vegnir cumpensada tras ina cre-
schientscha cuntinuada durant ils onns 2030. Plirs dieschmilli
persunas na vegnan plinavant betg quintadas tar I'effectiv da
I'armada, cumbain ch’ellas pon vegnir clamadas en servetsch.
Pervia da quai n'é il project betg en I'interess public.
Ina mesira procura ch’ils civis ston far fin 5 mais pli ditg ser-
vetsch; in‘autra procura ch’ils schuldads e las schuldadas ston
entrar en servetsch militar, er sch’els han conflicts da conscien-
za. Il project discriminescha e chastiescha e violescha la libertad
da conscienza.

Per las aderentas ed ils aderents & il project mo I'emprim
pass: Els vulan er reintroducir I'examen da conscienza e la
finala liquidar il servetsch civil cumplainamain en la protecziun
civila. Nus stuain franar quest svilup!

Perquai recumonda il comité da referendum:

Na

[ zivildienstgesetz-nein.ch

Il text da questa pagina dubla deriva dal comité da referendum.
El & responsabel per il cuntegn e per la formulaziun.


https://zivildienstgesetz-nein.ch/

Arguments

Obligaziun da far
servetsch militar
vala

Durada da servet-
sch pli lunga

Impedir avantatgs

Segund project: Lescha federala davart il servetsch civil

Cussegl federal e parlament

Il servetsch civil € I'excepziun da la regla, che tut ils umens
svizzers ston prestar servetsch militar. Cun il project vegn
quest princip exequi consequentamain. Cunzunt il grond
dumber da persunas che midan tard da I'armada en il ser-
vetsch civil & in problem, che duai vegnir schlia. Plinavant

e il servetsch civil oz memia attractiv. Perquai duain vegnir
eliminads ils avantatgs per las persunas ch’én obligadas

da far servetsch civil. Il Cussegl federal ed il parlament suste-
gnan il project particularmain per ils suandants motivs:

La Constituziun € clera: Ins na po betg tscherner libramain
tranter il servetsch militar ed il servetsch civil. Il servetsch civil
€ in servetsch da cumpensaziun per persunas che na pon betg
far servetsch militar per motivs da conscienza. Il project rinfor-
za quest princip.

Las persunas obligadas da far servetsch civil cumprovan
lur conflict da conscienza cun il fatg, ch’ellas prestan 1,5 giadas
usche blers dis servetsch civil, sco quai ch’ellas stuessan anc
prestar en il militar. Sch'insatgi ha gia presta blers dis da ser-
vetsch en il militar, & questa cumprova dentant debla, perquai
ch’i vegnan vitiers mo pli paucs dis da servetsch supplementars.
Perquai duai il servetsch civil durar da nov almain 150 dis da
servetsch, er sch’insatgi mida tard en il servetsch civil. Uschia
ési main attractiv che oz da midar tard da I'armada en il ser-
vetsch civil.

En il sistem actual pon las persunas obligadas da far
servetsch civil planisar lur servetschs en moda pli flexibla ch’en
il militar. Ils mediciners ed ils students da medischina han ultra
da quai in avantatg, perquai ch’els pon savens nizzegiar me-
glier lur servetsch civil per lur via professiunala ch’'in engascha-
ment militar. Il project eliminescha quests avantatgs nungiavi-
schads dal servetsch civil.

Garantir I'effectiv
da I'armada

Recumandaziun
dal Cussegl federal
e dal parlament

Previsiblamain na vegn I'armada en |'avegnir betg ad
avair avunda persunal e cunzunt betg avunda forzas spezialisa-
das. Il project duai reducir il dumber da schuldads bain scolads
che midan en il servetsch civil. Uschia vegn I'armada ad avair
a lunga vista avunda schuldads adattads ed in cader grond
avunda.

Per tut quests motivs recumondan il Cussegl federal ed

il parlament d’approvar la midada da la Lescha federala davart
il servetsch civil.

Gea

[Z2 admin.ch/midada-servetsch-civil


https://www.admin.ch/midada-servetsch-civil

Text da votaziun

Lescha federala
davart il servetsch civil
(LSCi)

Midada dals 26 da settember 2025

L’Assamblea federala da la Confederaziun svizra,
suenter avair gi invista da la missiva dal Cussegl federal dals 19 da favrer 20251,

concluda:

I

La Lescha dals 6 d’october 19952 davart il servetsch civil vegn midada sco suonda:

Art. 1 Princip

I Persunas obligadas da far servetsch militar che na pon betg metter d’accord il
servetsch militar cun lur conscienza e che n’han anc betg cuntanschi il dumber total
da dis da servetsch d’instrucziun previs tenor la legislaziun militara, ston — sin
dumonda — prestar in servetsch civil da cumpensaziun (servetsch civil) d’ina durada
pli lunga tenor questa lescha.

2 Tgi che ha cuntanschi il dumber total da dis da servetsch d’instrucziun previs tenor
la legislaziun militara e ch’¢ vegni clama ad in servetsch d’assistenza tenor ils artitgels
67-69 da la Lescha militara dals 3 da favrer 19953 (LM) u ad in servetsch activ tenor
I’artitgel 76 LM, po — sin dumonda — vegnir admess al servetsch civil.

Art. 4a lit. e
Betg permess n’én engaschaments:

e. che premettan in studi cumenza u termina en medischina umana, odontologia
u medischina veterinara.

Art. 8al. 1

Il servetsch civil dura 1,5 giadas il dumber da dis da servetsch d’instrucziun che
stuessan anc vegnir prestads tenor la legislaziun militara, dentant almain 150 dis.

Art. 11 al. 2ter

2ter Las persunas obligadas da far servetsch civil ch’én vegnidas admessas durant
I’ultim onn da lur obligaziun da far servetsch militar cun vigur legala al servetsch

L BBI2025 784
2 SR 824.0

civil, ston anc prestar servetsch civil durant 1 onn suenter la terminaziun ordinaria da
I’obligaziun da far servetsch civil, nun ch’ellas hajan absolvi la durada totala dal ser-
vetsch civil ordinari (art. 8) durant 1’onn che 1’admissiun ¢ entrada en vigur.

Art. 13 al. 1

I Per la dispensaziun dal servetsch civil valan ils artitgels 17 ¢ 18 LM# confurm al
senn.

Art. 16 Mument da I’inoltraziun da la dumonda

I Persunas obligadas da far servetsch militar pon inoltrar da tut temp ina dumonda
d’admissiun al servetsch civil, sch’ellas n’han anc betg cuntanschi il dumber total da
dis da servetsch d’instrucziun previs tenor la legislaziun militara.

2 Persunas obligadas da far servetsch militar che han cuntanschi il dumber total da dis
da servetsch d’instrucziun previs, pon mo inoltrar ina dumonda d’admissiun, sch’ellas
én vegnidas clamadas ad in servetsch d’assistenza u ad in servetsch activ.

Art. 18 Decisiun d’admissiun

I Admessas al servetsch civil vegnan las persunas che han frequenta I’entir di d’intro-
ducziun, che han conferma silsuenter lur dumonda e che n’han, il mument da la deci-
siun, anc betg cuntanschi il dumber total da dis da servetsch d’instrucziun previs tenor
la legislaziun militara. L’organ executiv fixescha il dumber da dis da servetsch civil
che ston vegnir prestads e la durada da 1’obligaziun da far servetsch civil.

2 Ina persuna petenta che ha, il mument da la decisiun, absolvi il dumber total da dis
da servetsch d’instrucziun previs tenor la legislaziun militara, vegn mo admessa al
servetsch civil, sch’ella ¢ vegnida clamada ad in servetsch d’assistenza u ad in ser-
vetsch activ.

3 Sche la persuna petenta na frequenta betg il di d’introducziun entaifer 3 mais, suenter
ch’ella ha inoltra la dumonda, stritga 1’organ executiv la dumonda sco obsoleta.

4 Sche la persuna petenta na conferma betg sia dumonda entaifer il termin ch’il
Cussegl federal ha fixa, n’entra I’organ executiv betg sin la dumonda.

Art. 20 segunda frasa
Aboli

Art. 21 Cumenzament, successiun e durada minimala dals engaschaments

I La persuna obligada da far servetsch civil presta ses emprim engaschament il pli tard
fin la fin da I’onn chalendar che suonda I’onn, en il qual I’admissiun al servetsch civil
¢ entrada en vigur.

4 SR510.10

2 A partir da I’onn suenter il cumenzament da I’emprim engaschament, presta ella
mintg’onn in servetsch civil d’almain 26 dis, fin che la durada totala tenor I’artitgel 8
¢ cuntanschida. L ultim engaschament po durar main che 26 dis.

3 La persuna obligada da far servetsch civil che ha inoltra sia dumonda d’admissiun
al servetsch civil durant la scola da recrut e che n’ha betg reussi quella il mument da
la decisiun d’admissiun, terminescha — en il rom d’in program prioritar — in servetsch
d’almain 180 dis fin la fin da ’onn chalendar che suonda I’onn, en il qual I’admissiun
¢ entrada en vigur.

411 Cussegl federal regla las excepziuns.

Art. 80bal. 1 lit. d

I L’organ executiv communitgescha als posts qua sutvart las datas persunalas ch’én
necessarias per ademplir las suandantas incumbensas:

d. alas autoritads militaras cumpetentas, per controllar I’adempliment da 1’obli-
gaziun da far servetsch militar tenor ils artitgels 7-27 LMS5 e da la prestaziun
da lavur pervia d’ina refusa da far servetsch militar tenor 1’artitgel 81 da la
Lescha penala militara dals 13 da zercladur 19276;

Titel da classificaziun avant I’art. 83f

Secziun 2d:
Disposiziuns transitoricas da la midada dals 26 da settember 2025

Art. 83f

I Las dumondas d’admissiun al servetsch civil, ch’én vegnidas inoltradas avant che la
midada dals 26 da settember 2025 ¢ entrada en vigur, vegnan tractadas tenor il dretg
vegl.

2 L’artitgel 4a litera e vala er per las persunas obligadas da far servetsch civil che han
inoltra ina dumonda d’admissiun al servetsch civil avant che questa midada ¢ entrada
en vigur, nun ch’ellas sajan gia vegnidas convocadas.

II

I Questa lescha ¢ suttamessa al referendum facultativ.

211 Cussegl federal fixescha 1’entrada en vigur.

5 SR510.10
6  SR321.0

Il Cussegl federal ed il parlament recumondan
da votar ils 14 da zercladur 2026 sco suonda:

Na Iniziativa dal pievel «Na ad ina Svizra
da 10 milliuns! (Iniziativa per la persistenza)»

Gea Midada da la Lescha federala davart
il servetsch civil

Votelnfo
B  lapp davart las votaziuns

Cun videos d’‘explicaziun e resultats

